
სკოლის სტრატეგიული განვითარების ერთწლიანი სამოქმედო გეგმის შესრულების  

ანგარიში 

 

2021-2022 სასწავლო წლის ერთწლიანი სამოქმედო გეგმა გამომდინარეობს ექვსწლიანი 

სტრატეგიული განვითარების გეგმიდან  და კონკრეტული ამოცანების გადაჭრას ისახავდა 

მიზნად. 

მიმართულება N1. პირველი მიმართულება ესაა სკოლის მომსახურებების გაუმჯობესება, 

რათა სასკოლო სასწავლო გეგმა პასუხობდეს შესაბამისი საფეხურის მოსწავლეთა 

საჭიროებებს. 

2021-2022 სასწავლო წლის განმავლობაში ხდებოდა მოსწავლის აკადემიური მოსწრების 

შესახებ მშობლის ინფორმირება სისტემატიურად; მშობელი უზრუნველყოფილი იყო  

სასკოლო ცხოვრებაში მონაწილეობის შესაძლებლობით; სასკოლო სასწავლო გეგმის 

შემუშავებისა და შეფასების პროცესში უზრუნველყოფილი იყო სასკოლო საზოგადოების 

ჩართულობა;   

2022 წლის მაისის თვეში ჩვენი სკოლიდან 16 მოსწავლე და 3 მასწავლებელი გაემგზავრა 

გაცვლითი პროგრამით ავსტრიაში. ერთი კვირის განმავლობაში მოსწავლეები, ჩვენი სკოლის 

პარტნიორ სკოლაში, ბრუკენშულში, დაესწრნენ გაკვეთილებს, გაეცნენ ავსტრიულ 

კულტურას და მოინახულეს ვენის ღირსშესანიშნაობები. ქართულ-ავსტრიული 

თანამშრომლობლის ფარგლებში, ჩვენს სკოლას ესტუმრა ავსტრიული დელეგაცია. მათ 

ჩაატარეს სემინარი, თემაზე გერმანული როგორც მეორე ენა, გაგვიზიარეს თავიანთი 

გამოცდილება, ისაუბრეს სასკოლო განათლებში არსებულ გამოწვევებზე, მათ შორის 

პანდემიისგან გამოწვეულ პრობლემებზე. მოსწავლეებს, რომლებიც იმყოფებოდნენ 

გაცვლითი პროგრამით ავსტრიაში, გადასცეს სერთიფიკატები. აღსანიშნავია ისიც, რომ 

ავსტრიელი კოლეგები დაესწრნენ ჩვენი სკოლის მასწავლებლების მიერ ჩატარებულ 

გაკვეთილებს და თვითონაც ჩაატარეს გაკვეთილები. გამოცდილების გაზიარება ძალიან 

მნიშვნელოვანი ფაქტორია მასწავლებლების პროფესიული ზრდისთვის.    

ამავე წლის აგვისტოში 20 მოსწავლე დაწყებითი საფეხურის ხელმძღვანელთან - ნინო 

ცხადაძესთან ერთად იმყოფებოდა საზაფხულო ბანაკში (ხელმძღვანელი მაიკლ დუმფარტი); 

მემორანდუმის ფარგლებში 2022-2023 სასწავლო წლიდან სკოლაში ავსტრიიდან 

მოვლინებული პედაგოგი ტომას  შტიგლბრუნერი მოსწავლეებს ჩაუტარებს საკომუნიკაციო 

გერმანულის გაკვეთილებს, ხოლო  მასწავლებლებთან ჩაატარებს ვორქშოპებს ენის სწავლების 

მეთოდებსა და სტრატეგიებთან დაკავშირებით. 

  



მიმართულება N2. სკოლაში განათლების ხარისხის გაუმჯობესების ხელშეწყობა: 

სემესტრის განმავლობაში სისტემატიურად ტარდებოდა მონიტორინგი სასწავლო-

სააღმზრდელო მიმართულებით. რისი მიზანიც იყო ერთის მხრივ, პრობლემების 

აღმოჩენა და მათი მოგვარების გზებზე მსჯელობა და მეორეს მხრივ, გამოცდილებისა 

და თანამედროვე მეთოდოლოგიის გაზიარება. ხარისხის გაუმჯობესების მიზნით, 

სკოლა ჩაერთო გუგლის საკლასო ოთახის სივრცეში, ამ გზით  ყველასთვის 

ხელმისაწვდომი გახდა ჩატარებული გაკვეთილები, თვალსაჩინო იყო პედაგოგისა და 

მოსწავლის ურთიერთობა, მშობლისთვის შეიქმნა მეტად მოქნილი გარემო და 

დირექციამ შეძლო ხარისხიანი მონიტორინგის წარმართვა.  

სკოლა მუდმივად ცდილობს მოსწავლეს შეუქმნას ჯანსაღი გარემო და სასწავლო 

მიდგომები მორგებული იყოს თანამედროვე სწავლების მეთოდებზე. ჩამოუყალიბოს 

მოსწავლეს სწავლისადმი პოზიტიური დამოკიდებულება და სამყაროს შემეცნების 

მიმართ ინტერესი, შეუქმნას მოსწავლეს პირობები საკუთარი შესაძლებლობების 

გამოსავლენად და სწავლისთვის საჭირო უნარ-ჩვევების გამოსამუშავებლად, 

სასწავლო-სააღმზრდელო მიდგომები და მეთოდები მორგებულია მოსწავლეთა 

ინტერესების გათვალისწინებით. სასწავლო პროცესი მიმდინარეობს ეროვნული 

სასწავლო გეგმის მიხვედვით. თუმცა სკოლა ასევე ხელმძღვანელობს შიდა სასკოლო 

სტანდარტით, რომელიც გულისხმობს მოსწავლეთა უნარებისა და ზოგადი ცოდნის 

გაუმჯობესებას თითოეულ საგანში.  

პროექტ „მოქნილი პარასკევის“ ფარგლებში სკოლა ზრუნავს მოსწავლეებს 

გამოუმუშავოს შემდეგი უნარები: კრიტიკული აზროვნება, პრეზენტაციის მომზადება 

და პრეზენტაბელურობის უნარის გამომუშავება, შემოქმედებითი აზროვნების 

განვითარება, დისკუსიის გამართვა, იდეების გენერირება, ჯგუფური მუშაობა, 

კომუნიკაბელურობა, სოციუმთან ადაპცაცია, პასუხისმგებლობის გრძნობა, ემოციური 

ინტელექტი. მოსწავლეთა ემოციური ფონის გაუმჯობესების მიზნით სასწავლო 

პროცესში ჩართულია სკოლის ფსიქოლიგი, რომლის მუშაობის მიზანია მოსწავლეებს 

უკეთ შეაგრძნობინოს მე-კონცეფციის არსი, აუმაღლოს მოსწავლეებს თვითშეფასების 

კრიტერიუმი, იმუშაოს მოსწავლეთა კომპლექსების აღმოფხვრაზე (მაგ: 

პრეზენტაბელურობა, თვითგამოხატვა და სხვა), განავითაროს მოსწავლეთა 

კოგნიტური პროცები. 

სააღმზრდელო საქმიანობა სკოლის  წარმატებულად მუშაობისთვის ერთ-ერთი 

უმნიშვნელოვანესი კათედრაა. დამრიგებელი-კურატორი რეგულარულად ატარებს 

სადამრიგებლო საათს. სადამრიგებლო საათის მიზანია, მოსწავლის კრიტიკული, 

ანალიტიკური და კრეატიული აზროვნების განვითარება. სადამრიგებლო საათის 

ჩატარებაში მას ეხმარება დამრიგებელი აღმზრდელი. სადამრიგებლო საათი არის 



კლასის აღმზრდელის მიერ ორგანიზებული საქმიანობა, რომლის მიზანია 

მოსწავლეთა პიროვნული ზრდა,ღირებულებათა სისტემის, მოქალაქეობრივი 

ცნობიერების ფორმირება,  ასევე, ხელს უწყობს მოსწავლეებში ჯანსაღი ცხოვრების 

წესის დამკვიდრებას, უვითარებს ლიბერალურ და დემოკრატულ ღირებულებებზე 

დამყარებულ სამოქალაქო ცნობიერებას და ეხმარება მათ ოჯახის, საზოგადოებისა და 

სახელმწიფოს წინაშე საკუთარი უფლება-მოვალეობების გაცნობიერებაში. 

სადამრიგებლო საათი აღრმავებს ცოდნას ეთიკის, ფსიქოლოგიის,სამოქალაქო 

განათლების სფეროსა და სხვა საკითხები, ეხმარება მოსწავლეებს ღირებულებათა 

იერარქიის ფორმირებაში. აღმზრდელი ეხმარება მოსწავლეებს პიროვნული, 

მორალური და სოციალური უნარების განვითარებაში. აღმზრდელმა სადამრიგებლო 

საათზე შესაძლოა გამოიყენოს: ვერბალური ახსნის მეთოდი, დისკუსია, შემტხვევის 

განხილვა, გასვლითი ღონისძიება, გონებრივი იერიში, პრეზენტაცია, როლური 

თამაში.                                                                                                                                                                                  

დამრიგებლები ასევე სისტემატიურად ატარებენ კითხვის საათს, რომელიც 

ორიენტირებულია  წიგნიერების კომპეტენციის გაძლიერებაზე, კითხვის ტექნიკის, 

ანალიზის, მსჯელობის, პრეზენტაბელურობის და სხვა უნარების 

განვითარებისათვის.  

სკოლაში 2021-2022 სასწავლო წელს ჩატარდა სხვადასხვა აქტივობები. დაწყებით 

საფეხურზე პირველად ჩატარდა სკოლის შიდა ტესტირება ინგლისურ ენაში, რაც 

მიზნად ისახავდა მოსწავლეების სუსტი და ძლიერი მხარეების გამოვლენას და 

გაკვეთილების შესაბამისად დაგეგმვას. 

ჩვენი სკოლის მოსწავლეებმა მონაწილეობა მიიღეს TOEFL-ის ტესტირებაში. მათ ჯერ 

ჩაუტარდათ გამოცდის წინარე ტესტირება. საგამოცდო პერიოდამდე კლასში 

შემსვლელი მასწავლებლები მუშაობდნენ მოსწავლეებში საგამოცდო უნარების 

გაუმჯობესებაზე. გამოცდის შედეგები ყველგან იყო გაუმჯობესებული 

გამოცდისწინარე შედეგებთან მიმართებაში.  უმაღლესი შეფასება (4 დან 4 ვარსკვლავი 

და 5 დან 5 ემბლემა) მიიღეს მოსწავლეებმა: გაბედავა ანასტასია, გამისონია ზურაბი, 

ნარიმანიძე არჩილი და ჟორჟოლიანი მათე. 

დაარსდა მკითხველთა კლუბი -“Readers’ Club“. ყველა საფეხურის მოსწავლეებს 

გამოეყოთ კითხვის საათი. მოსწავლეები გაეცნენ მსოფლიო ლიტერატურის 

შედევრებს. ეწყობოდა განხილვები. 

დაწყებით საფეხურზე დაიგეგმა „დისნეის კვირეული“, რომლის დასკვნითი ნაწილი 

ბავშვთა დაცვის დღეს 01 ივნისს მოეწყო.  მოსწავლეებმა წარადგინეს მრავალფეროვანი 

პროგრამა (სიმღერები დისნეის მულტფილმებიდან, როლური თამაშები. ასევე, მოეწყო 

გამოფენა). 



მოსწავლეთათვის კარიერის დაგეგმვისა და მათთვის საინტერესო პროფესიების გაცნობაში 

ხელშეწყობის მიზნით, უფროსკლასელები სტუმრობდნენ თავისუფალ უნივერსიტეტს, სადაც 

დაათვალიერეს კაბინეტ-ლაბორატორიები. შეხვდნენ უნივერსიტეტის პროფესორ-

მასწავლებლებს. გაფორმებული მემორანდუმის ფარგლებში  სკოლა ასევე თანამშრომლობდა  

საქართველოს ტექნიკურ უნივერსიტეტთან;  

მთელი სასწავლო წლის განმავლობაში, მოსწავლის მიღწევების გაუმჯობესებისათვის,   

საგნობრივ კათედრებზე   მორიგე მასწავლებლები  მოსწავლეებს უწევდნენ დახმარებას და 

უტარებდნენ საჭირო კონსულტაციებს.  რეგულარულად მიმდინარეობდა   ეროვნულ 

სასწავლო ოლიმპიადში მონაწილეობის მსურველ მოსწავლეთა კონსულტირება; 

სასწავლო წლის განმავლობაში სისტემატიურად ტარდებოდა სპორტის კათედრის მიერ 

ორგანიზებული სხვადასხვა სახის ტურნირები და აქტივობები. კათედრის წევრების აქტიური 

მუშაობის შედეგად მოსწავლეებმა მონაწილეობა მიიღეს: ჭადრაკის შიდა სასკოლო ტურნირში, 

მხიარულ სტარტებში, ლაშქრობებში, მასტერკლასებში, მუსიკალურ ღონისძიებებში, 

სპექტაკლებში, ცურვის ღია გაკვეთილებში, გამოფენებში. 

დაწყებით კლასებში განხორციელდა ღონისძიება -  „რა? სად? როდის?“, მხიარული 

ვიქტორინა. წახალისების მიზნით მოსწავლეებს გადაეცათ სამახსოვრო 

სერტიფიკატები. შეასრულდა კომპლექსური დავალება „ვულკანის წარმოქმნა და 

განვითარება“ 

ჩატარდა აქტივობა სახელწოდებით - „ეზოს გამწვანება“, რომლის მიზანი იყო ზრუნვა 

სკოლის ეზოს გამწვანებაზე, დარგული მცენარეების  მოვლა-პატრონობაზე. 

მოსწავლეებმა საკუთარი ხელით დარგეს მცენარეები. 

ასევე, განხორციელდა პროექტი - „დარია თუ ავდარია“. პროექტის მიზანი იყო 

ამინდზე დაკვირვების საშუალებით ამინდის გრძელვადიანი პროგნოზის გაკეთება, 

ბავშვებმა შეისწავლეს მეტეოროლოგიური სადგურის მუშაობის პრინციპები, გაეცნენ 

სინოპტიკოსების დანიშნულებას. შეისწავლეს ის ხელსაწყოები, რომლის 

საშუალებითაც შესაძლებელია ამინდის პროგნოზირება. მოსწავლეებმა თავისი ხელით 

დაამზადეს ქარის მიმართულების დამდგენი ხელსაწყო - ფლუგერი. 

2021-2022 სასწავლო წლის განმავლობაში არაერთი შიდა სასკოლო აქტივობა გაიმართა 

ტექნიკურ საგნებშიც. კერძოდ: ოლიმპიადა, სუდოკუს კონკურსი, კომპლექსური 

დავალებების ფარგლებში მაკეტებზე მუშაობა  და მრავალი სხვა.   

ასევე, სკოლაში განხორციელდა ისეთი პროექტები, როგორებიცაა: ინტელექტუალური 

თამაში - „რა? სად? როდის?“, „გმირი წინაპრები“, ,,მხიარული რებუსები“, ,,დედაენის 

დღე“, ,,წუნა და წრუწუნა’’, მურმან ლებანიძის 100 წლისთავისადმი მიძღვნილი 

პოეზიის საღამო, სპექტაკლი სულხან - საბას იგავების მიხედვით,  წარმოდგენა - ,,ვაჟა-

ფშაველა“, ქართული ენის დღისადმი მიძღვნილი ღონისძიება, ,,დააინტერესე 

თანატოლი’’. 

 



2021-2022 სასწავლო წლის განმავლობაში სისტემატიური ხასიათი ჰქონდა 

მშობლებთან შეხვედრას როგორც ინდივიდუალურად, ასევე ჯგუფურად. 

მშობლებთან ხშირი კომუნიკაცია გვეხმარება პრობლემების გამოკვეთასა და მათ 

დროულად მოგვარებაში. მშობლებს აქვთ სისტემატიური ინფორმაციული წვდომა 

სკოლის ყოველდღიური ცხოვრების შესახებ, ისინი არასოდეს არ განიცდიან 

ინფორმაციულ ვაკუუმს. ამის უზრუნველყოფას ხელს უწყობენ კლასის აღმზრდელ-

პედაგოგები, რომლებიც შუამავალი რგოლის ფუნქციას ასრულებენ სკოლასა და 

მშობელს შორის, ასევე ზემოთ აღნიშნული ახალი პლათფორმა, რომელიც საშუალებას 

იძლევა ყოველდღიურ რეჟიმში მიიღოს მშობელმა ინფორმაცია, როგორც საშინაო 

დავალებების, ასევე, მათი შვილების ჩართულობის შესახებ. სკოლამ მიმდინარე 

სასწავლო წელს უზრუნველყო მშობლებთან საკომუნიკაციო არხების გამართვა 

მოსწავლეებისათვის საგანმანათლებლო-შემეცნებითი რესურსების მიწოდების, 

მოსწავლეთა დამოუკიდებელი სწავლების მხარდაჭერის მიზნით. მასწავლებლებმა, 

ინდივიდუალური საჭიროებიდან გამომდინარე, მოსწავლეებისთვის მოამზადეს  და 

მიაწოდეს მათ შესაბამისი მასალები, როგორც საგნობრივ ჭრილში, ასევე გამჭოლი 

კომპეტენციების გასავითარებლად. მაგალითად:  საკითხავი ლიტერატურა; 

შემეცნებითი აქტივობები; კვლევითი პროექტები; ონლაინ პლატფორმები/ელ. 

მასალები  თემატური დავალებები და სხვა. გაიმართა საკომუნიკაციო ქსელები 

კლასების დამრიგებლებს, ცალკეულ მასწავლებლებსა და კათედრების 

ხელმძღვანელებს შორის. მშობლებისთვის შესაბამისი რეკომენდაციების 

მიწოდებისთვის გამოყენებული იქნა ყველა არსებული საკომუნიკაციო ფორმა, 

მაგალითად:   სოციალური ქსელი,   ვიდეოზარები, სატელეფონო კომუნიკაცია,   

ელექტრონული ფოსტა  და სხვა. მშობლებთან ურთიერთობისა და ხარისხის 

გაუმჯობესების მიზნით, სკოლაში ფუნქიონირებს მშობელთა კლუბი, რომლის 

მიზანიცაა ინფორმაციული გაცვლა მშობელსა და სკოლას შორის. აკადემიური 

მიღწევების შესახებ ინფორმაციას მშობელი იღებს განმავითარებელი შეფასების სქემის 

საშუალებით, რომელსაც ავსებენ საგნის პედაგოგები და ეგზავნებათ ელექტრონულ 

მისამართზე როგორც სემესტრის ასევე წლის ბოლოს. 

 

სკოლის დირექცია სისტემატიურად ზრუნავს პედაგოგთა განვითარებაზე. სთავაზობს 

მათ სასწავლო - სააღმზრდელო მიდგომებისა და მეთოდების შესახებ შიდა სასკოლო 

ტრენინგებსა და ინფორმაციულ შეხვედრებს. კერძოდ, მასწავლებლებს ჩაუტარდათ 

შემდეგი შიდა სასკოლო ტრენინგები: ინკლუზიურ განათლების შესახებ, ADHD - 

აგრესიული ქცევა და მისი მართვა; ინდივიდუალური სასწავლო გეგმის შედგენის 

თავისებურებები; სააღმზრდელო თემების განხორციელების სისტემა, თემატიკა და 



სააღმზრდელო მიმართულებები; კომპიუტერიული ტექნოლოგიების 

ინტეგრირებული სასწავლო კურსი; მასწავლებლის პორტფოლიოს შექმნა და 

წარმოების წესი; ახალი სასწავლო მოდელი; ბულინგი;  

სწავლა-სწავლების პროცესში გამოიყენება თანამედროვე სასწავლო რესურსები; შემუშავდა  

სკოლის პერსონალის შეფასების ფორმა  და განხორციელდა  საპილოტედ; მნიშვნელოვანი 

ღონისძიება იყო მასწავლებელთა ჩართვა საზღვარგარეთ პროფესიული გადამზადების 

ტრენინგებზე. კერძოდ, 2022 წლის აგვისტოში გერმანული ენის პედაგოგები შორენა ჭოჭუა და 

მარიკა არჩვაძე გაემგზავრნენ  ავსტრიაში-ვენაში. სადაც მონაწილეობას მიიღეს სემინარში 

„მასწავლებელთა კონფერენცია“; სკოლა უზრუნველყოფს პედაგოგებში კვლევითი 

საქმიანობის ხელშეწყობას, სკოლის პერსონალის სკოლის საჭიროებების შესაბამისი 

პროფესიული განვითარების ღონისძიებებში მონაწილეობას (ტრენინგები, კონფერენციები, 

სემინარები), სამწუხაროდ ვერ მოხერხდა ზოგადსაგანმანათლებლო და პარტნიორ 

სკოლებთან პროფესიული გამოცდილების ურთიერთგაზიარება.  ზგემ-ისა და ესგ მიხედვით 

განსაზღვრული შედეგების მისაღწევად  შემუშავდა მოსწავლეები საჭიროებებზე 

ორიენტირებული სასკოლო სასწავლო გეგმა;  სკოლამ უზრუნველყო დაგეგმილი სასწავლო 

პროცესის ორგანიზებულად წარმართვა დაწესებულების რესურსების ეფექტურად 

გამოყენების შესაძლებლობა; 

 

მნიშვნელოვან საკითხად მივიჩნევთ სკოლის მატერიალურ-ტექნიკური ბაზის (მათ შორის   

საკლასო ოთახების და ბიბლიოთეკის სამკითხველო დარბაზის, ინვენტარის და სასწავლო 

პროცესისთვის აუცილებელი პირობების, კომპიუტერული ტექნიკის (კომპიუტერული 

პროგრამების და ინტერნეტის) მდგომარეობის შემოწმებას და საგანმანათლებლო 

პროგრამებით გათვალისწინებული მატერიალურ-ტექნიკურ ბაზასთან შესაბამისობის 

დადგენას, შედეგების ანალიზს და ხარვეზების აღმოფხვრის  ღონისძიებების გატარებას.   

დავგეგმეთ და განვახორციელეთ  ბიბლიოთეკის გაფართოება და სარემონტო სამუშაოების 

წარმოება; განხორციელდა სასწავლო რესურსების, წიგნადი ფონდის შეძენა (რამდენიმე 

ათეული წიგნი დაემატა გასულ სასწავლო წელს  შეძენილს); 

 

მთელი წლის განმავლობაში, სამედიცინო კაბინეტი პერიოდულად ივსებოდა პირველადი 

დახმარებისათვის აუცილებელი პრეპარატებითა და ინვენტარით.  

 

საკლასო ოთახები აღჭურვილია სათანადო ინვენტარით, თუმცა ჯერჯერობით ვერ მოხერხდა  

ყველა ოთახის კეთილმოწყობა ახალი მერხებით; დაგეგმილია მომდევნო  სასწავლო 

წლისთვის  ახალი სასკოლო ინვენტარის შეძენა;   

სკოლა უზრუნველყოფილი იყო მუდმივი ინტერნეტით, თუმცა, ზოგ შემთხვევაში მუშაობდა  

ხარვეზებით, რაც არჩეული პაკეტის მოცულობისა და დაქსელვის პრობლემებთანაა  

დაკავშირებული, ეს საკითხი აუცილებლად უნდა მოგვარდეს, ამიტომ უნდა იქნას შეტანილი 

მომავალი წლის სამოქმედო გეგმაში. 



 

სკოლას  ჰყავს სსსმ მოსწავლეები, რომლებიც უზრუნველყოფილი იყვნენ  საჭირო სასწავლო 

რესურსით და ფსიქოლოგის მომსახურებით. 

 

სკოლა აღჭურვილია ხანძარსაწინააღმდეგო უსაფრთხოების უზრუნველყოფის მექანიზმებითა 

და ხანძარსაწინააღმდეგო ინვენტარით, საევაკუაციო გეგმა სართულებზე განთავსებულია 

თვალსაჩინო ადგილას.  სამედიცინო დახმარების აღმოჩენისა და წესრიგის დაცვის 

უზრუნველყოფის მიზნით  ხორციელდებოდა   სკოლის პერსონალის პერიოდული 

გადამზადება უსაფრთხოებისა და პირველადი დახმარების აღმოჩენის მიმართულებით. 

ტარდებოდა სწავლება-სახანძრო ევაკუაციასა და საგანგებო სიტუაციებში სკოლის 

პერსონალის მოქმედებათა ოპერატიულობის მონიტორინგის მიზნით. 

 

მიმართულება N3. სკოლის ორგანიზაციული განვითარება: 

სკოლამ შეიმუშავა სტრატეგიული განვითარების, სამოქმედო  და სასკოლო-სასწავლო გეგმის 

შეფასების ინდიკატორები,  მისი მონიტორინგის და განახლების მექანიზმები; 

მიმდინარეობდა სკოლის თანამშრომლების შერჩევა ზოგადი განათლების შესახებ კანონისა და 

ესგ-ს მოთხოვნების საჭიროებისამებრ ღია კონკურსის წესით;  განხორციელდა 

მასწავლებლებთან, ადმინისტრაციულ პერსონალსა და სკოლის სხვა თანამშრომლებთან 

ხელშეკრულებების გაფორმება და განახლება (საჭიროების შემთხვევაში);  განხორციელდა  

კანონმდებლობით დადგენილი წესით  მაკონტროლებელ ორგანოებთან 

ანგარიშვალდებულება.  უზრუნველყოფილი იქნა ანგარიშვალდებულების სისტემის 

გამჭვირვალობა, საჯაროობა და ადვილად ხელმისაწვდომობა,  სტრატეგიული გეგმის 

მიზნების შესაბამისად ბიუჯეტის დაგეგმვა, განკარგვა და მონიტორინგი 

 

 

 

 

 

 

 

 

 

 

 

 


